
ნაშრომში შემოთავაზებულია გადაწყვეტილების მიღების მხარდამჭერი მეთოდოლოგია 

მრავალკრიტერიუმიანი ჯგუფური გადაწყვეტილების მიღების (MCGDM) ამოცანისათვის. 

მეთოგოლოგია ეფუძნება TOPSIS (Technique for Order Performance by Similarity to Ideal Solution) 

მიდგომას მერყევ ფაზი გარემოში. MCGDM ამოცანის მთავარი მიზანი არის ერთი საუკეთესო, ან 

რამდენიმე რანჟირებული ალტერნატივის (გადაწყვეტილების) ამორჩევა ყველა შესაძლო 

ალტერნატივებიდან, როდესაც ალტერნატივების შეფასება კეთდება დარგის ექსპერტთა 

ჯგუფის მიერ მრავალი კრიტერიუმის საფუძველზე. საექსპერტო შეფასებები ხშირად 

გამოიხატება ფაზი–რიცხვებით, ინტუიციონისტური ფაზი–მნიშვნელობებით,  მერყევი ფაზი–

ელემენტებით და ა.შ. თუმცა, უფრო ბუნებრივი მიდგომაა ლინგვისტური საექსპერტო 

შეფასებების (ლინგვისტური თერმების) გამოყენება.   

შემოთავაზებულ მეთოდოლოგიაში საექსპერტო შეფასებები თავიდან მოიცემა ლინგვისტური 

თერმების სახით, რომლებიც შემდეგ ფორმალიზებულია ტრაპეციული ფაზი–რიცხვებით. 

გადაწყვეტილება მიიღება TOPSIS მეთოდის ალგორითმის განხორციელებით. აქედან 

გამომდინარე, ყოველი შესაძლო ალტერნატივა განიხილება როგორც ტრაპეციული მერყევი 

ფაზი–სიმრავლე, ხოლო განვითარებული მიდგომა ეფუძნება ტრაპეციულ მერყევ ფაზი–TOPSIS 

გადაწყვეტილების მიღების მოდელს.  

TOPSIS მეთოდში ალტერნატივების რანჟირება კეთდება როგორც ე.წ. ფაზი–დადებით 

იდეალურ (FPIS), ისე ფაზი–უარყოფით იდეალურ (FNIS) გადაწყვეტილებებთან მანძილის 

სიახლოვის მიხედვით. განვითარებული ტრაპეციული მერყევი ფაზი–TOPSIS მეთოდის 

ილუსტრირების მიზნით ნაშრომში განიხილება  ალტერნატივების რანჟირების მაგალითი.  

